
xa chegou o venres! 
 Que ganas! Xa chega a fin de semana e toca descansar un pouco pensando que xa pasou 

outra semana máis e queda menos tempo para saír á rúa. 

 Hoxe non vou enviar vídeo corrixindo a tarefa ....OOOOHHHH       pola simple razón de que 

tiñades que escoller dúas paisaxes das oito que había e dar as vosas razóns. Eu 

podo ter uns lugares preferidos e Emma Beceiro outros, Mateo outros e Iago 

outros...e a ningún vailles mal porque este exercicio va co gusto de cada un. Porén, 

vou enviar este pequeno texto falando deses oito lugares, se vos parece. Así non 

escollo ningún porque en verdade, parécenme fermosos todos eles. So tedes que ler. 

 

ILLAS ATLÁNTICAS. Podedes crer que nunca estiven? Pero teño amigos e familia que foron varias 

veces. Din que é un lugar máxico, con augas moi frías pero que namora porque podes camiñar, 

estar na praia, durmir... 

 

CAÑONES DO SIL. Outro lugar que teño apuntado pero nunca fun. Imaxino que ten que 

impresionar moito traballar a uva (futuro viño) neses terreos pero ten que ser fermoso poder ir en 

catamarán (especie de barco). 

 

RIBEIRA SACRA. Pois este lugar está moi conectado co anterior do Sil. Ten que ser un precioso 

lugar para visitar, aire fresco e tamén moita calor (dependendo da época do ano). 

 

DUNAS DE CORRUBEDO. Aí si que estiven!!! Moitas veces de pequena ía coa miña familia pois 

vivín moitos anos na Pobra do Caramiñal. Daquela podíamos lanzarnos dunas abaixo...a 

rolos...moitos recordos teño! Volvín fai uns anos pero xa non se pode camiñar nin polas dunas pois 

son lugar protexido. 

 

 

 



 

 

TERRA CHA. Nada...tampouco estiven. Non sei se me gustaría moito porque penso que son de 

costa pero entendo que é un lugar para coñecer e visitar. 

 

CATEDRAL DE SANTIAGO DE COMPOSTELA. Esta fermosa e vella catedral visiteina moitas 

veces na miña vida: de paso que ía de paseo á cidade, coa universidade, con amigos de 

intercambio...o último que visitei foron as cubertas (tellados) e encantáronme!!! Teñen a súa propia 

historia aínda que pensedes que son tellados sen máis. Invítovos a visitalas pois merecen a pena! 

 

SANTO ANDRÉ DE TEIXIDO. Xa di o dito “vai de morto quen non foi de vivo”. Seguro que fostes 

algunha vez e senón, xa sabedes. Merece a pena visitalo. Eu fun de pequena e o verán pasado 

estiven a piques de ir pero ao final fun a Vixía Herbeira onde están os acantilados máis altos de 

Europa continental. Anímovos a ir a ambos sitios xa que están moi preto un do outro. 

 

 

BOA FIN DE SEMANA 

 


